

From: almiro.zago@mail.com
To: zanioloconsuelo@hotmail.com
Date: Fri, 11 Sep 2009 13:03:34 -0500
Subject: Ades si la"Cansoneta a Rosina" arriva

Caro Zaniolo:

Se te si bon de capirla... te mando questa "Cansoneta a Rosina", che la go fata da qualche anno.E anca se te si bon de capirme...

Salute e un abrasso. 

Almiro Zago 
(Nipote de italiani di Borso del Grappa)
Porto Alegre - Brasil

 

 

Carissimo amigomondoveneto Almiro Zago: CIAO CO ´ ABRASSO!!!

De sicuro he se capisse a to cansoneta!

E de sicuro che te capisso!

 

Complimementi par la to vena de poeta... scrívito ´ncora?

 

Se te ghiné ´ncora de cansonete e poesíe, manda pure che ´e lesemo voentieri!

e le femo lésare anca al mondo intiero.
 

Eviva a Rosina!!!

 

´N strucón

 

Roberto

                   Cansoneta a Rosina 

(Almiro Zago)

Rosina, bela Rosina,                       
Ècome qua ripieno d'amor,       
Fa presto, cara, vien fora      
E scolta ben i sighi del cor.     

Rosina, bela Rosina, 

Varda che te sì rabià par gnente, 

Almanco vien ala finestra 

Co la to dolse boca ridente. 

Rosina, brava Rosina, 

No ze che mi sia furbo o gnoco, 
Ma la ociada ala Marieta, ze vera, 
Ze pròpio stà quel difeto del òcio. 


Rosina, brava Rosina, 

Par via de quele done che fuma, 

Son ndà sol a portarghe legna, 

E, quel'ora, no ghin gera nessuna. 

 Rosina, brava Rosina, 

No stà far la mussa schifosa, 
Te vedo sconta drio la coltrina 
Co la to faceta de morosa. 

 Rosina, bela Rosina, 

Te vui tanto ben sensa misura, .
El fioreto che porto sul capel 
Ze spròsia par far bela figura. 


Rosina, cara Rosina, 

Dio lo sa, ze diese ani che te speto, 
Svelto el tempo vola su pei monti, 
E qua soto mi romai devento vècio. 

Rosina, cara Rosina, 

Se vui sposarte suito disi de sì 
Parché se no me marido dès 
Go paura che no me maride pi. 


Rosina, cara Rosina, 

Sicuro, felici saremo pi che mai 
A sena bevaremo tute le sere 
Vin negro col pan, salam e formai. 

Rosina, cara Rosina,                 
Porta in cesa l'alegria de sposa sul viso,    
Dopo, in viaio de nosse al mare 'ndaremo  
Te le spiaie de Areias Brancas e Paraíso. 

                                   *************

